
“EH Bildu Nafarroa” talde parlamentarioari atxikitako foru parlamentari Maiorga Ramirez Erro jaunak 9-14/PES-00140 galdera egin du, Nafarroako Gobernuaren ardurapeko informazio turistikoko zerbitzuei eta guneei buruz. Hona Garapen Ekonomikorako kontseilariaren erantzuna: 
Hurrengo taulan erakusten ditugu Nafarroako Gobernuaren mendekoak diren guneak eta haiek zein enpresak kudeatzen dituzten: 
	Bulegoa
	Kudeaketa-sistema
	Enpresa/entitatea

	Bertiz
	Laguntza emateko kontratua 
	Eventos Ostaitz  S.L.

	Orreaga
	Laguntza emateko kontratua 
	Talher S.A.

	Erriberri
	Laguntza emateko kontratua 
	Guiarte Servicios Turísticos SL

	Zangoza/Xabier
	Laguntza emateko kontratua 
	Erenia Gestión SL/Eva Sádaba Arpón

	Lizarra
	Laguntza emateko kontratua + funtzionario bat, Nafarroako Gobernuko Turismoko Marketinaren Zerbitzuari atxikitako jarduera turistikoen ofiziala dena.
	Supernova Asistencias SLU

	Erronkari
	Laguntza emateko kontratua 
	Sociedad Mendikate SL

	Otsagabia
	Laguntza emateko kontratua 
	Gestión Ambiental Irati SLL

	Lekunberri
	Laguntza emateko kontratua 
	Plazaola Turismo Partzuergoa

	Tutera
	Ente instrumentalari agindutako mandatua
	Nasertic-Navarra de Servicios y Tecnologías SAU


Otsagabiko eta Erronkariko turismo bulegoei —bi herri horietako Naturaren Interpretazio Zentroetan daude—dagozkien kontratuen lizitazioak Landa Garapeneko, Ingurumeneko eta Toki Administrazioko Departamentuak egiten ditu. Turismo eta Merkataritza Zuzendaritza Nagusia departamentu horri informazio turistikoari dagokion atalaren lizitazioa ordaintzeko aurrekontua eskuratzen dio. 
Tuterako turismo bulegoaren kudeaketa Nasertic-i egindako enkarguaren bitartez egiten da. Hautatutako formula da turismo bulegoa Nafarroako Foru Komunitateko Administrazioak Tuteran duen Herritarrentzako Arreta Bulegoan sartzea; azken hori Navarra de Servicios y Tecnologías SAU sozietate publikoari egindako enkarguaren bitartez kudeatzen da.
Iruñeko turismo bulegoaren kasuan, titularitatea Udalarena da, eta lankidetza-hitzarmen bat sinatu da Iruñeko Udalarekin Nafarroako turismoari buruzko informazioa bermatze aldera. 
Langileen kualifikazioak direla-eta eskatutako baldintzei dagokienez, turismo bulego guztietan eskatzen direnak dira. Kontratu edo enkargu bidez kudeatutakoetan, baldintza-orrietan aipatzen da behar diren langileak jarriko direla jendea artatzeko, ingelesez eta frantsesez hitz egiteko gaitasunarekin (eta euskaraz, eremu euskaldunean eta mistoan), B1en baliokidea den gutxieneko mailarekin. Halaber, aipatzen da gutxieneko titulazioa batxilergoarena edo goi mailakoa izanen dela (edo baliokidea), eta informatikako ezagutzak eskatzen dira, erabiltzaile mailakoak.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2017ko maiatzaren 22an
Garapen Ekonomikorako kontseilaria: Manuel Ayerdi Olaizola
